
					এই পাতাটির মুদ্রণ সংশোধন করা প্রয়োজন। 
९९९ ভারতবর্ষ ।
প্রতিষ্ঠিত উপনিবেশ-সমূহ বাঙ্গালীর উপনিবেশ বলিয়াই অভিহিত করা যাইতে পারে। ব্ৰহ্মদেশের পেগু-সহরে কলিঙ্গগণের উপনিবেশের বিষয় পূৰ্ব্বেই উল্লেখ করিয়াছি। ব্ৰহ্মদেশের ইতিহাসে মিঃ ফেরে * এতদ্বিষয় বর্ণন করিয়া লিখিয়াছেন,—‘পেগু প্রভূতি স্থানে প্রাচীন হিন্দুগণের পরিচয়-চিহ্ন-সমন্বিত মুদ্রা ও পদক আবিষ্কৃত হইয়াছে ; সে মুদ্রাগুলি ভারতের । আমার বলি, কেবল ভারতের নহে, সেগুলি বাঙ্গালীর উপনিবেশের নিদর্শন । মালাঙ্কা-দ্বীপপুঞ্জে এবং সিঙ্গাপুরে আজিও কলিঙ্গগণের নিদর্শন আছে। এখনও তত্রত্য কতকগুলি অধিবাসী "ক্লীং সংজ্ঞায় অভিহিত হয় । তাহার কলিঙ্গগণেরই শেষ স্মৃতি । বঙ্গদেশে যে সময় বৌদ্ধগণের উৎপীড়ন আরম্ভ হইয়াছিল, সেই সময় বাঙ্গালী বৌদ্ধগণ ভারত-মহাসাগরীয় দ্বীপপুঞ্জে এবং ব্রহ্মদেশে গিয়া আশ্রয় লন । তাহাদের স্মৃতি এখনও বিদ্যমান আছে। তামিল-দেশের প্রাচীন গৌরবের যে নিদর্শন আছে, এবং অধুন। ইউরোপীয়গণ পর্য্যস্ত অনেকে যে তামিল-দেশের সভ্যতাকে ভারতের আদি-সভ্যতা বলিয়া প্রচার করিয়া থাকেন, বঙ্গদেশান্তর্গত তাম্রলিপ্তের প্রভাব সেখানে বিস্তৃত হইয়াছিল বলিয়া বুঝিতে পারি। চোল-রাজগণ বঙ্গদেশেই উদ্ভূত হন। রাজামহেন্ত্ৰী নগরী সেই বংশেরই কোন ধুরন্ধর কর্তৃক প্রতিষ্ঠিত ও উপনিবিষ্ট হইয়াছিল। যবদ্বীপে, বলিদ্বীপে, সুমাত্রায়, জাপানে—বাঙ্গালীর উপনিবেশ-নিদর্শন এখনও একেবারে লোপ পায় নাই। জাপানের শিন্তো-ইজম' ( shintoism) ধৰ্ম্ম, হিন্দুদিগের-বাঙ্গালীদিগের পিতৃ-পিতামহের শ্রাদ্ধক্রিয়ার অনুসরণ ভিন্ন অন্য আর কিছুই নহে। কালস্রোতে পরিচয়-চিহ্ন প্রায় সকলই ভাসিয়া গিয়াছে ; নচেৎ, প্রাচীন মহাদেশের ও নুতন মহাদেশের সর্বত্রই বাঙ্গালীর গতিবিধি ছিল । চীনের সহিত বাঙ্গালার বাণিজ্যের বিষয়, বিভিন্ন জনপদে বঙ্গের ধৰ্ম্মপ্রচারকগণের গতিবিধি এবং বঙ্গদেশের অর্ণবপোত নৌবল প্রভৃতির বিষয় আলোচনা করিলে, বাঙ্গালীর anana। কৃতিত্ব-পরিচয় বিশেষরূপেই প্রাপ্ত হই। প্রাচীনকালে চীন-দেশের অর্ণবধান বাণিজ্যে যে সকল অর্ণবপোত গতিবিধি করিত, তৎসমুদায় ভারতেরই প্ৰস্থতি অর্ণবপোত। এ প্রসঙ্গের আলোচনা পূৰ্ব্বেই হইয়াছে। এখন আবার বলিতেছি,-সেই সকল পোতের অধিকাংশই বঙ্গদেশের পোত। বঙ্গের নামে যে উপনিবেশ প্রতিষ্ঠিত হইয়াছিল, চীনদিগের উচ্চারণের অঙ্কসবণে যে উপনিবেশের "লঙ্গ’ নাম সূচিত হইয়া থাকে, ইদানীন্তন কালে চীনের সহিত বাঙ্গালার বাণিজ্য-সম্বন্ধের সেই বোধ হয় প্রথম সূচনা। যখন বাঙ্গালী কর্তৃক সে উপনিবেশ প্রতিষ্ঠিত হয়, বাঙ্গালার নিৰ্ম্মিত অর্ণবপোতই প্রথম গতিবিধি করিয়াছিল বুঝা যায়। বাঙ্গালায় পোত-নিৰ্ম্মাণের প্রতিষ্ঠা—বহু দিন হইতে। এক সময়ে তুরস্কের স্বলতান বাঙ্গালী দেশ হইতেই পোত নিৰ্ম্মাণ করিয়া লওয়৷ সুবিধাজনক বলিয়া মনে করিয়াছিলেন। কোথায় সুলতানের রাজধানী, আর কোথায় বাঙ্গালী দেশ ! তত দুরদেশ হইতে বাঙ্গালার পোত-নিৰ্ম্মাণের প্রতি তাহার দৃষ্টি পড়িয়াছিল,—ইহাতেই বঙ্গদেশের অর্ণবপোত ও নৌবল প্রভৃতির আভাস পাওয়া যায়। }

		 এই পাতা শেষ সম্পাদিত হয়েছে ০৬:৩১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

